
ANNOTATION 

Accurate data on the epidemiology of biliary obstruction have not been obtained. Obstructive 
cholestases in children of early age correspond to BA in 68-75% of points, and in 12-15% of points 
to cystic transformation of the liver common bile duct. 

In epidemiological data, the rate of biliary atresia is on average 1/15,000-18,000 worldwide, 
while according to Hanna Lampela's research, it is 1/17,000-1/19,000 among the European 
population. The incidence of common bile duct cystic transformation is 1 in 50,000 to 2,000,000 live 
births. Among the Asian population, BA has the highest rate of -1/9600 and found that the rate of 
biliary cystic transformation is 1:100,000. The prevalence of BA among the population of Africa and 
developing countries has not been fully studied until now. According to Aliev M.M., the incidence 
of BA in the Republic of Uzbekistan is on average 1-10000-1/15000. 

In the distribution of obstructive cholestasis in children, it was found that girls and boys meet 
in the ratio of 1.5/1.0, while other sources indicate 4:1. According to Aliev M.M. and the co-authors, 
the difference between girls and boys is not significant. 

In general, the assessment of the epidemiological situation of obstructive cholestasis in 
children is a complex sociological investigation, depending on the use of specialized research projects 
or equivalent applications. However, despite the recommended tests, the diagnosis of obstructive 
cholestasis continues to be delayed, which significantly worsens the results of their treatment. 
Key words: obstructive jaundice, biliary atresia, bile duct cystic transformations, liver cirrhosis. 

Республика ихтисослаштирилган педиатрия илмий-амалий тиббиёт маркази 
 

БОЛАЛАРДА ОБСТРУКТИВ ХОЛЕСТАЗЛАР ЭПИДЕМИОЛОГИЯСИ 
 

 АННОТАЦИЯ  
 Билиар обструкцияларнинг эпидемиологиясида аниқ маълумотларга эришилмаган. 
Эрта ёшдаги болаларда ОХ лар 68-75% холларда БА га ва 12-15% холларда жигар УСЙТК га 
тўғри келади.  
 Эпидемиологик маълумотларда БА кўрсаткичи дунё бўйича ўртача 1/15000-18000 
нисбатни ташкил этган бўлса, Hanna Lampela тадқиқотларига кўра Европа ахолиси орасида 
1/17000 – 1/19000 нисбатдалиги келтирилган. УСЙТК нинг учраши эса 50 минг дан 2 
милллионгача тирик туғилган болаларда 1 та деб кўрсатилган. Осиё ахолиси орасида БА энг 
юкори курсаткичга эга бўлиб -1/9600 нисбатни ва СЙКТ кўрсаткичи эса 1:100000 ни ташкил 
этиши аниқлаган. Африка ва ривожланаётган мамлакатлар ахолиси орасида БА тарқалиши 
хозиргача тўлиқ ўрганилмаган. Алиев М.М. маълумотларига кўра Ўзбекистон Республикасида 
БА билан касалланиш ўртача 1-10000 -1/15000 нисбатни ташкил қилмоқда.  

Болаларда ОХларни жинслар бўйича тарқалишида қиз ва ўғил болаларда 1,5/1,0 
нисбатда учраши аниқланган бўлса, бошқа манбааларда 4:1 да келтирилган. Алиев М.М. ва 
ҳаммуаллифлар фикрича эса киз ва ўғил болалар ўртасидаги фарқ сезиларли эмас. 

Умуман айтганда, болаларда ОХ ларнинг эпидемиологик холатини бахолаш мураккаб 
социологик текшириш бўлиб, махсус ихтисослаштирилган тадқиқот лойиҳалари ёки уларга 
тенглаштирилган иловалар қўлланилганлигига боғлиқ. Лекин, тавсия этилган тестларга 
қарамасдан, обструктив холестазларни ташхислаш кечикишда давом этмоқда ва бу эса 
уларнинг даволаш натижаларини сезиларли даражада ёмонлаштирмоқда. 

 Калит сўзлар: обструктив холестаз, билиар атрезия, умумий ўт йўли кистоз 
трансформацияси, жигар циррози. 

ЭПИДЕМИОЛОГИЯ ОБСТРУКТИВНОГО ХОЛЕСТАЗА У ДЕТЕЙ 
 

АННОТАЦИЯ 
Точных данных об эпидемиологии билиарной обструкции не получено. Обструктивные 

холестазы у детей раннего возраста соответствуют БА в 68-75% баллов, а в 12-15% баллов - 
кистозной трансформации общего желчного протока печени. 

По эпидемиологическим данным, частота атрезии желчевыводящих путей составляет в 
среднем 1/15 000-18 000 во всем мире, в то время как, согласно исследованию Ханны Лампела, 
она составляет 1/17 000-1/19 000 среди европейского населения. Частота кистозной 
трансформации общего желчного протока составляет 1 случай на 50 000–2 000 000 
живорождений. Среди азиатского населения БА имеет самый высокий показатель -1/9600 и 
установлено, что частота билиарной кистозной трансформации составляет 1:100000. 
Распространенность БА среди населения Африки и развивающихся стран до настоящего 
времени полностью не изучена. По данным Алиева М.М., заболеваемость БА в Республике 
Узбекистан составляет в среднем 1-10000-1/15000. 

В распределении обструктивного холестаза у детей установлено, что девочки и 
мальчики встречаются в соотношении 1,5/1,0, тогда как в других источниках указывается 4:1. 
По словам Алиева М.М. и соавторов, разница между девочками и мальчиками несущественна. 

В целом оценка эпидемиологической ситуации по обструктивному холестазу у детей 
представляет собой комплексное социологическое исследование, зависящее от использования 
специализированных исследовательских проектов или равнозначных приложений. Однако, 
несмотря на рекомендованные исследования, диагностика обструктивного холестаза 
продолжает затягиваться, что значительно ухудшает результаты их лечения. 

Ключевые слова: обструктивный холетсаз, билиарная атрезия, кистозная 
трансформация обшего желчного протока, цирроз печени. 

 
Умумий ўт йўлларининг шикастланиши холестазга олиб келади. Бу эса бошқа 

патологик жараёнларни бошловчи омил хисобланиб, жигар паренхемасининг яллиғланиши, 
цитокинлар фаолланиши, гидрофоб ўт кислоталарининг тўпланиши ва токсик таъсири, жигар 
ичи сафро йўллари облитерацияси, гепатотцитлар некрози, фиброз ва жигар циррозига олиб 
келади [1., 22., 23]. 
 Обструктив холестазлар тўғрисидаги маълумотлар XVIII асрнинг бошланишига тўғри 
келади. Эрта ёшдаги болаларда обструктив холестазлар (ОХ) асосан туғма характерга эга 
бўлиб, унинг сабаблари 68-75% холларда билиар тизим атрезияларига (БА), 12-15% холларда 
жигар умумий сафро йўллари туғма кисталарига (УСЙТК), 8-13% холларда ўт суюқлигининг 
қўйиқлашиш синдромига (ЎСҚС), 3- 5% ҳолларда Аллажил касаллигига, 2-3% сафро 
йўлининг спонтан тешилишига ва 1-3% ларда холелитиаз хасталигига тўғри келади [9., 23., 
35.,].  
 Билиар обструкцияларнинг эпидемиологияси борасида ҳизирги кунгача аниқ 
маълумотларга эришилмаган. Бу, биринчи навбатда, ўт йўлларининг энг кенг тарқалган тури 
хисобланган билиар атрезияларга (БА) тегишли бўлса иккинчидан, ташқи сафро йўллари 
туғма кисталарига тегишли (ТСЙТК).  
 

 
 

Расм № 1. Билиар атрезияни JAPS бўйича таснифи 
 

 
Расм №2. T.Todani бўйича сафро йўллари кисталари таснифи 

 БА га тегишли дастлабки маълумотлар Жон Бурнс Холмсга (1817 -й) ва Чарлз Вестга 
(1855-й) тегишли бўлса, ташқи сафро йўллари кистоз трансформациялари борасидаги 
дастлабки маълумотлар 1723-йилда Vater ва Ezler томонидан илгари сурилган [2., 7.]. 

Перинатал даврда жигар–ичак қон айланиши ва экскреция она организми томонидан 
амалга оширирилади, шу сабали БА билан касалланган болалар кўп ҳолларда тўла муддатда 
туғилади ва туғилиш вақтида патологик ўзгаришлар аниқланмайди 22. Жигар ташқи сафро 
йўллари атрезиялари турли зарарли омиллар билан зарарланиши, жигар ичи сафро 
йўлларининг эпителиял хужайлари зарарланганда пайдо бўладиган цитокинлар фаоллашуви, 
гидрофобик сафро кислоталарининг патоген таъсирлари остида ривожланади [22.,23. 

БА этиологиясида вирусли, аутоиммун, туғма ривожланиш нуксонлар ва генетик 
назариялар тафовут этилади [5, 9]. Ўт йўлларидаги нуқсонлар инфекция, интоксикация ва 
ҳомила ичи ривожланишдаги дастлабки босқичларида морфогенезга таъсир этувчи бошқа 
патологик омиллар натижасида юзага келиш мумкин 1.,4.,7. Бундан иашқари БА билан 
касаллаган болаларнинг аксарияти сафро билан бўялган меконийга эга, бу бошланғич нормал 
ўт йўллари каналини борлигини билдириб, туғма ривожланиш назариясини истисно қилади 
4.,7. 

Бола хаётининг 1-ойларида “теридаги сариқликнинг кучайиши, рангсиз ахлатнинг 
келиши” боланинг хаётига жиддий хавф солиши мумкин бўлган касаллик эканлигини билиар 
тизим тўғрисида бирламчи маълумотлар мавжуд бўлмасдан олдин ҳам таъкидлаб ўтилган [5]. 
Жумладан Жон Томпсон (1892) ўт йўллари нуқсонлари буйича шарх бериб бу касаликни ўт 
йулларининг прогрессив яллиғланиши деган оддийроқ хулосага келган [6.,7]. Лекин, 
болалардаги обструктив холестаз хозирги кунда болалар жаррохларининг мураккаб 
муаммоларидан бири эканлигига ҳеч қандай шубҳа қолмаган [22.,23]  

Осбтруктив холестаз касаллигининг турлари ичида БА энг кенг тарқалган тури 
эканлигини айтиб ўтдик. БА билан касалланиш янги туғилган болалардан нидерландияда 
5/100 000, Францияда 5,1/100 000, Буюк Британияда 6/100 000, Техасда (АҚШ) 6,5/100 000, 
Австралияда 7/100 000, Японияда ва (атланта) АҚШ да 7,4/100 000, Гавая оролларида 32/100 
000 нисбатда учраши келтириб ўтилган. Тирик туғилган чақалоқларда бу кўрсаткич ўртача 
1:10 000дан 1:13 000 тенг бўлган [4.,5.,6.,23]. G.V. Vivas-Colmenars ва хаммуаллифлари (2014) 
БА янги туғилган чақалоқлар орасида 1/9000-12000 нисбатни ташкил этиши тўғрисида 
маълумот тақдим этганлар. Бошқа маълумотларда БА билан касалланиш холатлари Осиё 
ахолиси орасида энг юкори курсаткичга эга бўлиб 1/9600, Европа ахолиси орасида эса 1/16000 
га тўғри келган [11]. 

Baumann U., Ure B маълумотларида БА билан туғилиш кўрсаткичи дунё бўйича ўртача 
1/15000-18000 нисбатни ташкил этган бўлса, Hanna Lampela тадқиқотларига кўра Европа 
ахолиси орасида 1/17000 – 1/19000 нисбатдалиги келтирилган [8]. Африка ва ривожланаётган 
мамлакатлар ахолиси орасида БА тарқалиши хозиргача тўлиқ ўрганилмаган бўлиб, аниқ 
маьлумотлар чоп этилмаган. Ўзбекистон Республикасида БА билан касалланиш ўртача 1-
10000 -1/15000 нисбатда учрайди [22].  

БА билан касалланишниг энг юқори кўрсаткичлари талоқ нуқсонлари билан туғилган 
болалар орасида кўп учрашлиги, ҳамда уларни ирққа нисбатан тарқалиши тўғрисида аниқ 
манбалар кўрсатилмаган. 

Касаллик турига кўра эрта ёшдаги болаларда, айрим холларда эса ўсмирлик даврига келиб 
клиник белгилари намоён бўладиган холестаз – ташқи сафро йўллари кистоз 
трансформациялари (ТСЙКТ) кўп холларда жигардан ташқари сафро йўлларининг 
обструкцияси билан боғлиқдир [21.,23.,24].  

Ташқи сафро йўллари кистоз трансформациялари ўта мураккаблиги ва нисбатан кам 
учрайдиган туғма нуқсонларга кириши билан алоҳида талқин этилади. Гепатобилиар тизим 
кистоз транформацияларини болаларда ўрганилиниши ҳам XVIII асрнинг бошларига тўғри 
келади ва биринчи марта япон олимлари томонидан эътироф этилган [22.,23]. 

XX асрнинг бошларига келиб ТСЙКТ тўғрисида маълумотлар кўпайди ва бир ёшгача 
бўлган бемор болаларнинг 25% да, 10 ёшгача бўлган бемор болаларнинг 60 % да касалликни 

ўз вақтида ташхислашга эришилди [25]. Яна бир фикр эгалари қайси мамлакатда бу нуқсон 
билан чуқурроқ шуғулланаётган бўлсалар ўша ерда касаллик аниқланиши юқори деган 
маълумотларга таянмоқдалар. Чет эл хамда махаллий муаллифларининг барча 
маълумотларида касалликнинг 80 % болалик даврида аниқланиши, қиз болаларда нисбатан 
кўп учраши (75-81% ) келтириб ўтилган [13.,15.,30.,31]. Эпидемиологик маълумотларга кўра 
50 минг дан 2 милллионгача туғилган болаларда 1 та деб кўрсатилган бўлсада [26.,27], бошқа 
муаллифлар 13000 боладан 2 млн.гача битта деб айтишган [14.,18.,33]. Америка қўшма 
штатларининг Мейо клиникаси статистик маълумотларида ТСЙКТ осиё минтақасида кўп 
учраши ва бу кўрсаткич 1:10000 ни ташкил этиши аниқлаган. Худди шундай АҚШ да – 
1:135000, Австралияда – 1:150000 [14.,18.,25]. Д.А. Морозов ва хаммуаллифлари (2015 й) ва 
Н. А. Яицкий ва хаммуаллифлари (2020 й) маълумотларига кўра ўртача олинганда 1:150000 
ни ташкил этилиши баён этилган [13.,16.,26.,27.,29]. 

Болаларда ташқи сафро йўллари туғма нуксонлари ва ривожланиш аномалияларининг 
жинслар бўйича тарқалишида қиз болалар ва ўғил болалар да 1.5/1.0 нисбатда учраши 
аниқланган бўлса, бошқа манбааларда 4:1 да келтирилган [23].  

Хулоса қилиб айтганда, болаларда ташқи сафро йўллари туғма нуксонлари ва 
ривожланиш аномалияларининг эпидемиологик холатини бахолаш мураккаб социологик 
текшириш бўлиб, касалликнинг тарқалиш холати дунёда жорий этилган махсус 
ихтисослаштирилган тадқиқот лойиҳаларининг ёки уларга тенглаштирилган иловаларнинг 
қўлланилганлигига боғлиқ. Лекин, тавсия этилган тестларга қарамасдан, обструктив 
холестазларни ташхислаш кечикишда давом этмоқда ва бу эса уларнинг даволаш 
натижаларини сезиларли даражада ёмонлаштирмоқда. 

